
ítróttur fótbóltur

Heimsins 
besti 
nakrantíð 
rundar 75
Hann varð heimsmeistari við Brasil tríggjar ferðir. Hann skeyt 1.282 mál í 1.363 
fótbóltsdystum. Hann er heimsins besti fótbóltsspælari nakrantíð, og er púra samdur 
í, at hann er heimsins besti spælari nakrantíð. Fríggjadagin rundaði Pelé tey 75

Heri Simonsen

Sambært altjóða fótbólts­
samgonguni FIFA er hann 
tann besti fótbóltsspælarin 
nakrantíð, Edson Arantes 
do Nascimento, ella Pelé úr 
Brasil. Og hann hevur sann­
iliga hagtølini við sær, sum 
liggja til grund fyri, at hann 
á sínum 75 ára føðingardegi 
fríggjadagin kundi staðfesta, 
at hann er tann besti fót­
bóltsspælarin nakrantíð. 

Pelé vann heimsmeistara­
skapið við Brasil tríggjar 
ferðir. Hetta varð í 1958, 1962 
og í 1970. Pelé er tann yngsti 
spælarin nakrantíð, sum 
hevur skotið eitt mál í einari 
HM-finalu. 17 ára gamal 
skoraði hann í HM-finaluni 
á gamla Råsunda leikvøll­
inum í Stockholm, tá Brasil 
vann HM-finaluna 5-2 á 
vertslandinum, Svøríki.

Pelé skeyt heili 1.282 
mál í 1.363 fótbóltsdystum. 
Seks ferðir megnaði Pelé at 
skjóta fimm mál í einum og 
sama fótbóltsdysti. 30 ferðir 
megnaði hann at skjóta fýra 
mál í einum og sama fót­
bóltsdysti, og so stendur 
Pelé eisini skrásettur at 
hava gjørt heili 92 hattrick – 

trý mál í einum og sama fót­
bóltsdysti. 

Hjálpti pápanum 
at vaska
Í vikuni gjørdi Arne 
Halvorsen hjá norsku sjón­
varpsstøðini TV2 eina longri 

samrøðu, har Pelé greiddi frá 
ymiskum forvitnisligum í 
sínum lívi, og á síni yrkisleið, 
sum fótbóltsspælari. Pelé 
vaks upp í lítla býnum Tres 
Coracoes, sum liggur í deil­
ríkinum Minas Gerais. Tað 
tekur fýra tímar at koyra til 

Tres Coracoes úr stórbýnum 
Rio de Janeiro.

Pápi Pelé, sum æt Joao 
Ramos hevði góð evnir, sum 
fótbóltsspælari, men skaðar 
gjørdu, at hann fekk ongan­
tíð eina veruliga yrkisleið, 
sum fótbóltsspælari. Pápi 

Pelé arbeiddi, sum vaski­
hjálp á einum sjúkrahúsi. 
Pelé plagdi at hjálpa páp­
anum við at vaska, og tá 
plagdi pápin at fortelja Pelé 
um allir teir kendu fótbólts­
spælararnar hann hevði 
møtt, og ikki minst beiggj­

anum, Francisco, sum varð 
eitt stórt talent, men sum 
doyði bert 25 ára gamal. 

Pápin vónaði, at Pelé 
hevði somu fótbóltsevnir, 
sum Francisco hevði. Lítið 
visti pápin tá hvussu stórur 
Pelé fór at verða í fótbólts­
heimssøguni. 

Navnið »Pelé« 
kom í skúlanum
Søgan aftanfyri navnið 
»Pelé« er eitt sindur marg­
háttlig. Pelé fortelur 
Arna Halvorsen, at hinir 
næmingarnir í skúlanum 
byrjaðu at nevna hann 
»Pelé«, tá hann bara varð 
fimm ára gamal. Pelé sigur 
seg ikki vita hvussu navnið 
»Pelé« kom upp at venda, 
men hann bardist við hinar 
næmingarnar fyri at minna 
teir á, at hann æt Edson. 
»Pelé« hevur onga ávísa 
meining á portugisiskum, 
sum er høvuðsmálið í Brasil.

Sum tíðin leið byrjaði 
Edson at dáma navnið 
Pelé, og byrjaði at brúka 
tað sjálvur, og nú er navnið 
kent kring allan heimin. 
Sambært einari japanskari 
marknaðarkanning frá 2001 
eru heimsins trý kendastu 

Pelé


